
[bookmark: _Hlk135122504][bookmark: _Hlk135066025]«ՕՏԱՐԵՐԿՐՅԱ ՔԱՂԱՔԱՑԻՆԵՐԻ ԵՎ ՔԱՂԱՔԱՑԻՈՒԹՅՈՒՆ ՉՈՒՆԵՑՈՂ ԱՆՁԱՆՑ ՊԵՏԱԿԱՆ ԳԱՂՏՆԻՔ ՊԱՐՈՒՆԱԿՈՂ ՏԵՂԵԿՈՒԹՅՈՒՆՆԵՐԻՆ ԱՌՆՉՎԵԼՈՒ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ գիտությունների ազգային ակադեմիա  

	02.10.2023թ.

	
	N 24-01/447

	Նախագծով հաստատվելիք կարգի.
1. 2-րդ կետում «Կառավարության» բառը փոխարինել հետևյալ բառակապակցությամբ` «Հայաստանի Հանրապետության կառավարության (այսուհետ` Կառավարություն)» բառակապակցությամբ,
	Ընդունվել է

	2. 3-րդ կետում «միջոցառումներ» բառից հետո ավելացնել «և տրամադրում համապատասխան եզրակացություն»,
	Ընդունվել է

	3. 11-րդ կետում «դեպքում» բառից հետո ավելացնել «, ինչի վերաբերյալ համապատասխան տեղեկատվություն է տրամադրվում լիազոր մարմնին»,
	Ընդունվել է

	4. Հապավումներ օգտագործելիս կիրառել միատեսակ գրելաձև, և 8-րդ կետում հանել «գործում» բառը, այն կրկնվում է:
	Ընդունվել է

	2. ՀՀ կադաստրի կոմիտե
	05.10.2023թ.

	
	N ՍԹ/13710-2023

	«Օտարերկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու թույլտվություն տրամադրելու կարգը սահմանելու և Կառավարության 1997 թվականի նոյեմբերի 29-ի N 545 որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծում կիրառվում է «գիտական աշխատանք կատարելու անհրաժեշտություն» եզրույթը, սակայն նման անհրաժեշտություն որակելու վավերապայմանները չեն նախատեսվում ո՛չ «Պետական գաղտնիքի մասին» 
ՀՀ օրենքով, ո՛չ էլ Նախագծով: Հաշվի առնելով քննարկման իրավահարաբերությունների բնույթը, անվտանգության նկատառումներից ելնելով, առաջարկում ենք քննարկել Նախագծում «գիտական աշխատանք կատարելու անհրաժեշտություն» հասկացություն սահմանելու հնարավորությունը՝ բավարար չափով հստակություն և իրավական որոշակիություն ապահովելու նպատակով:
	Չի ընդունվել
ՀՀ օրենսդրությամբ հստակ սահմանված են ինչպես գիտական աշխատանքի, այնպես էլ գիտական կազմակերպության և գիտական աշխատողի հասկացությունները (օրինակ` «Հանրային ծառայության մասին» օրենքը, «Գիտական և գիտատեխնիկական գործունեության մասին» օրենքը):


	3. Երևանի քաղաքապետ
	03.10.2023թ.

	«Օտարերկյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու թույլտվություն տրամադրելու կարգը սահմանելու և Հայաստանի Հանրապետության կառավարության 1997 թվականի նոյեմբերի 29-ի N 545 որոշումն ուժը կորցրած ճանաչելու մասին» ՀՀ կառավարության որոշման նախագծի վերնագիրը «կառավարության» բառից առաջ լրացնել «Հայաստանի Հանրապետության» բառերով: Նույնը վերաբերում է նաև նախագծի հավելվածի տեքստին:
	N 01/180013-23

	
	Մասամբ է ընդունվել
Տեքստում կատարվել է համապատասխան փոփոխություն, իսկ վերնագրից հանվել է ուժը կորցրած ճանաչելու վերաբերյալ նշումը:

	4. ՀՀ աշխատանքի և սոցիալական հարցերի նախարարություն 
	09.10.2023թ.

	
	N ՆՄ/ԳԽ/24932-2023

	«Օտարեկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առչնվելու թույլտվության տրամադրման կարգը սահմանելու և Կառավարության 1997 թվականի նոյեմբերի 29-ի N 545 որոշումն ուժը կորցրած ճանաչելու մասին» Կառավարության որոշման նախագծի հավելվածի 9-րդ կետի 5-րդ ենթակետում «և աշխատանքի ընդունման հրամանի» բառերն առաջարկում ենք փոխարինել «կամ աշխատանքի ընդունման մասին անհատական իրավական ակտի» բառերով՝ հիմք ընդունելով Աշխատանքային օրենսգրքի 14-րդ հոդվածի կարգավորումները:
	Ընդունվել է

	5. ՀՀ արտաքին գործերի նախարարություն 
	09.10.2023թ.

	
	N 1111/52966-23

	Ուսումնասիրելով ներկայացված՝ «Օտարերկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու թուլյտվություն տրամադրելու կարգը սահմանելու և Կառավարության 1997 թվականի նոյեմբերի 29-ի N 545 որոշումն ուժը կորցրած ճանաչելու մասին» ՀՀ կառավարության որոշման նախագիծը՝ առաջարկում ենք նախագծի հավելվածի 5-րդ կետը շարադրել հետևյալ խմբագրությամբ.
«Լիազոր մարմնի կողմից տրամադրված դրական եզրակացության դեպքում՝ օտարերկրացուն պետական գաղտնիք պարունակող տեղեկություններին առնչվելու թույլտվությունը տրամադրվում է Կառավարության որոշմամբ՝ համապատասխան պետական մարմնի ղեկավարի կողմից վարչապետի աշխատակազմ ներկայացված՝ օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելու վերաբերյալ առաջարկության այսուհետ՝ առաջարկություն հիման վրա:»:
	Ընդունվել է
Նախագծի հավելվածը խմբագրվել է։

	Նույնաբովանդակ նորմերի առկայությունից խուսափելու համար՝ առաջարկում ենք նախագծից հանել 7-րդ կետը, քանի որ նախագծի 1-ին կետով արդեն իսկ նախատեսված է, որ օտարերկրյա քաղաքացիները և քաղաքացիություն չունեցող անձինք կարող են ունենալ պետական գաղտնիք պարունակող տեղեկություններին առնչվելու թույլտվություն՝ աշխատանքային կամ ծառայողական անհրաժեշտությամբ պայմանավորված կամ գիտական աշխատանք կատարելու անհրաժեշտությամբ:
	Ընդունվել է
Նախագծի հավելվածը խմբագրվել է։

	6. ՀՀ շրջակա միջավայրի նախարարություն
	06.10.2023թ.

	
	N 1/04.8/13835-2023

	1. «Օտարերկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու թույլտվության տրամադրման կարգը սահմանելու և Կառավարության 1997 թվականի նոյեմբերի 29-ի N 545 որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ) հավելվածի 1-ին կետում նշված է, որ օտարերկրյա քաղաքացիները և քաղաքացիություն չունեցող անձինք այսուհետ՝ օտարերկրացի կարող են ունենալ պետական գաղտնիք պարունակող տեղեկություններին առնչվելու թույլտվություն՝ աշխատանքային կամ ծառայողական անհրաժեշտությամբ պայմանավորված կամ գիտական աշխատանք կատարելու անհրաժեշտությամբ: Նախագծի հավելվածում անհրաժեշտ է հստակ սահմանել որոշակի պայմաններ կամ ցենզեր, այդ թվում, օրինակ` առնվազն պետական մարմիններում պարտադիր աշխատող օտարերկրացիները կարող են ունենալ պետական գաղտնիք պարունակող տեղեկություններին առնչվելու թույլտվությունը, քանի որ Նախագծի հավելվածի                   1-ի կետում նշված աշխատանքային կամ ծառայողական անհրաժեշտությամբ բավարարվելը շատ քիչ է և ընդհուպ մինչև մի շարք հարցերում խոցելի է դարձնում, քանի որ օտարերկրացին կարող է աշխատել մեկ այլ օտարերկրացու հիմնադրած ընկերությունում կամ այլ մասնավոր կազմակերպությունում, ինչը պետական գաղտնիք պարունակող տեղեկություններ տրամադրելու գործընթացում անվտանգության տեսանկյունից չի կարող երաշխավորված և անվտանգ լինել։ 
	Չի ընդունվել
Կարգի 2-րդ կետով օտարերկրացու վերաբերյալ առաջարկություն ներկայացնելու իրավասությունը վերապահված է միայն պետական գաղտնիք պարունակող տեղեկություններ տնօրինող, դրանց օգտագործմամբ աշխատանքներ կատարող պետական կամ տեղական ինքնակառավարման մարմիններին, կազմակերպություններին և իրավաբանական անձանց: Բացի այդ, կարգի 7-րդ կետում հստակեցվում է, որ օտարերկրացին, որի վերաբերյալ ներկայացվում է առաջարկությունը, պետք է հանդիսանա առաջարկություն ներկայացնող համապատասխան մարմնում աշխատող, ծառայող կամ գիտական աշխատանք կատարող անձ: Միաժամանակ, Լիազոր մարմնի կողմից եզրակացությունը տրամադրվում է համապատասխան ստուգողական միջոցառումներ անցկացնելուց հետո միայն, ինչի արդյունքում առաջարկությամբ մատնանշված ռիսկերը դառնում են կառավարելի:

	2. Անհասկանալի է նաև Նախագծի հավելվածի 1-ի կետում հիշատակվող «գիտական աշխատանք» եզրույթը, քանի որ այն բավականի լայն կերպ մեկնաբանվող և նույնքան հնարավորություններ սահմանող բնույթ ունի, հետևաբար առաջարկում եմ հստակեցնել նաև նշված արտահայտությունը։
	Չի ընդունվել
ՀՀ օրենսդրությամբ հստակ սահմանված են ինչպես գիտական աշխատանքի, այնպես էլ գիտական կազմակերպության և գիտական աշխատողի հասկացությունները (օրինակ` «Հանրային ծառայության մասին» օրենքը, «Գիտական և գիտատեխնիկական գործունեության մասին» օրենքը):

	7. ՀՀ Ազգային ժողովի պաշտպանության և անվտանգության հարցերի մշտական հանձնաժողով
	16.10.2023թ.

	
	N 1/5162-2023

	Ընդհանուր առմամբ ընդունելի համարելով ներկայացված Նախագիծը և ՀՀ կառավարության համապատասխան որոշման ընդունման անհրաժեշտությունը, միաժամանակ կարծում ենք, որ Նախագծի` օտարերկրյա քաղաքացիներին և քաղաքացիություն չունեցող անձանց պետական գաղտնիք պարունակող տեղեկություններին առնչվելու թույլտվություն տրամադրելու ընթացակարգերում նպատակահարմար է նախատեսել նաև վերջիններիս հետ համապատասխան պարտավորագիր կնքելու մասին կարգավորում:
	Ընդունվել է

	8. ՀՀ արդարադատության նախարարություն
	30.10.2023թ.

	
	N /27.4/46407-2023

	1. Նախագծի 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 1997 թվականի նոյեմբերի 29-ի «Օտարերկրյա քաղաքացիների և քաղաքացիություն չունեցող անձանց՝ Հայաստանի Հանրապետության պետական և ծառայողական գաղտնիքին իրազեկ լինելու կարգը հաստատելու մասին»               N 545 որոշումը, մինչդեռ նախագծի վերնագրում նշված փոփոխությունն արտացոլված չէ, ուստի նախագծի վերնագիրն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, որոնց համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Չի ընդունվել
Վարչապետի աշխատակազմի  որդեգրած մոտեցման համաձայն, վերջին շրջանում, նախագծերի վերնագրերը չծանրաբեռնելու նպատակով ուժը կորցրած ճանաչելու վերաբերյալ դրույթները վերնագրերում չեն արտացոլվում:

	2. Նախագծով հաստատված կարգի (այսուհետ՝ Կարգ) 2-րդ կետի համաձայն՝ Օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելու նպատակով Պետական գաղտնիքի մասին օրենքի 20-րդ հոդվածի 2-րդ և 3-րդ մասերին համապատասխան ստուգողական միջոցառումներ անցկացնելու համար՝ ազգային անվտանգության հարցերով լիազորված պետական մարմին ներկայացնում են Հայաստանի Հանրապետության կառավարության որոշմամբ սահմանված փաստաթղթեր։
Կարգի 3-րդ կետի համաձայն՝ Լիազոր մարմինը, սույն կարգի 2-րդ կետում նշված փաստաթղթերն ստանալու պահից առավելագույնը 3 ամսվա ընթացքում օտարերկրացու նկատմամբ անցկացնում է ստուգողական միջոցառումներ և տրամադրում համապատասխան եզրակացություն, մինչդեռ հարկ է նկատի ունենալ, որ կարգի 2-րդ կետով նախատեսված չեն լիազոր մարմին ներկայացվող փաստաթղթերը, այլ հղում է կատարված ՀՀ կառավարության որոշմանը: Այս առումով գտնում ենք, որ լիազոր մարմին ներկայացվող փաստաթղթերի ցանկն անհրաժեշտ է նախատեսել ներկայացված կարգում, քանի որ նախ պարզ չէ, թե ինչ կառավարության որոշման մասին է նշված Կարգի 2-րդ կետում, բացի այդ, ներկայացված ակտով է կարգավորվում օտարերկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու թույլտվություն տրամադրելու հետ կապված հարաբերությունները:
	Ընդունվել է

	3. Կարգի 4-րդ կետով սահմանված են Լիազոր մարմնի կողմից օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելը մերժելու վերաբերյալ եզրակացության կայացման վերաբերյալ, մինչդեռ նախագծում սահմանված չեն նախատեսված ստուգողական միջոցառումների անցկացման արդյունքում լիազոր մարմնի կողմից դրական եզրակացությունը տրամադրվելու վերաբերյալ կարգավորումներ, ուստի առաջարկում ենք կարգը լրամշակել՝ նախատեսելով համապատասխան դրույթներ:
	Ընդունվել է
Նախագծի հավելվածը խմբագրվել է։

	4. Կարգի 10-րդ կետի համաձայն՝ օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելու վերաբերյալ Կառավարության որոշման ընդունման դեպքում, օտարերկրացու՝ պետական գաղտնիք պարունակող տեղեկություններին առնչվելու թույլտվությունը ձևակերպվում է Կառավարության որոշմամբ սահմանված կարգով: 
Այս առումով նախ պարզ չէ, թե ինչ որոշման մասին է խոսքը, բացի այդ հարկ է նկատի ունենալ, որ Պետական գաղտնիքի մասին օրենքի 20-րդ հոդվածի 2-րդ մասի համաձայն՝ Պետական գաղտնիք պարունակող տեղեկություններին առնչվելու համար Հայաստանի Հանրապետության քաղաքացիները, օտարերկրյա քաղաքացիները և քաղաքացիություն չունեցող անձինք պետք է ունենան թույլտվություն, որը տրվում է Հայաստանի Հանրապետության քաղաքացիների, օտարերկրյա քաղաքացիների և քաղաքացիություն չունեցող անձանց գրավոր համաձայնությամբ, լիազոր մարմնի կողմից նրանց նկատմամբ ստուգողական միջոցառումներ /…/ անցկացնելու և այդ միջոցառումների դրական արդյունքների հիման վրա համապատասխան մարմինների կողմից նրանց հետ պարտավորագիր կնքելու միջոցով, մինչդեռ ներկայացված նախագծում առկա չեն համապատասխան պարտավորագիր կնքելու վերաբերյալ կարգավորումներ :
Ելնելով վերոգրյալից՝ նախագիծն անհրաժեշտ է վերանայել և լրամշակել:
	Ընդունվել է

	9. ՀՀ պետական պահպանության ծառայություն  

	02.10.2023թ.

	
	N 19/1908

	Դիտողություններ և առաջարկություններ չունի:
	

	10. ՀՀ հակակոռուպցիոն կոմիտե
	02.10.2023թ.

	
	N 18-8136-23

	Դիտողություններ և առաջարկություններ չունի:
	

	11. ՀՀ միջուկային անվտանգության կարգավորման կոմիտե 
	03.10.2023թ.

	
	N 01/610/1271-2023

	Դիտողություններ և առաջարկություններ չունի:
	

	12. ՀՀ քննչական կոմիտե 
	04.10.2023թ.

	
	N 01/22/321198-2023

	Դիտողություններ և առաջարկություններ չունի:
	

	13. ՀՀ կենտրոնական բանկ 
	04.10.2023թ.

	
	N 06.1.3-06/785-23

	Դիտողություններ և առաջարկություններ չունի:
	

	14. ՀՀ կրթության, գիտության, մշակույթի և սպորտի նախարարություն 
	04.10.2023թ.

	
	N 01/15.1/27054-2023

	Դիտողություններ և առաջարկություններ չունի:
	

	15. ՀՀ ներքին գործերի նախարարություն 
	04.10.2023թ.

	
	N 43/21/119413-23

	Դիտողություններ և առաջարկություններ չունի:
	

	16. ՀՀ բարձրագույն դատական խորհրդի աշխատակազմ
	03.10.2023թ.

	
	N ԴԴ-1Ե-7075

	Դիտողություններ և առաջարկություններ չունի:
	

	17. ՀՀ պետական եկամուտների կոմիտե
	06.10.2023թ.

	
	N 01/3-4/60541-2023

	Դիտողություններ և առաջարկություններ չունի:
	

	18. ՀՀ անվտանգության խորհրդի քարտուղար
	06.10.2023թ.

	
	N //34648-2023

	Դիտողություններ և առաջարկություններ չունի:
	

	19. ՀՀ առողջապահության նախարարություն
	06.10.2023թ.

	
	N ԱԱ/01/22208-2023

	Դիտողություններ և առաջարկություններ չունի:
	

	20. ՀՀ պաշտպանության նախարարություն
	06.10.2023թ.

	
	N ՊՆ/510/6139-2023

	Դիտողություններ և առաջարկություններ չունի:
	

	21. ՀՀ բարձր տեխնոլոգիական արդյունաբերության նախարարություն
	09.10.2023թ.

	
	N 01/17․1/9591-2023

	Դիտողություններ և առաջարկություններ չունի:
	

	22. ՀՀ տարածքային կառավարման և ենթակառուցվածքների նախարարություն
	09.10.2023թ.

	
	N ԳՍ/19/30767-2023

	Դիտողություններ և առաջարկություններ չունի:
	

	23. ՀՀ էկոնոմիկայի նախարարություն
	10.10.2023թ.

	
	N 08/19562-2023

	Դիտողություններ և առաջարկություններ չունի:
	

	24. ՀՀ ֆինանսների նախարարություն
	09.10.2023թ.

	
	N 01/11-4/19747-2023

	Դիտողություններ և առաջարկություններ չունի:
	

	25. ՀՀ քաղաքաշինության կոմիտե
	05.10.2023թ.

	
	N 01/24/13050-2023

	Դիտողություններ և առաջարկություններ չունի:
	

	26. ՀՀ սահմանադրական դատարան
	17.10.2023թ.

	
	N ՍԴՆ-137

	Դիտողություններ և առաջարկություններ չունի:
	

	27. ՀՀ վարչապետի աշխատակազմի իրավաբանական վարչություն
	22.11.2023թ.

	
	N 02/10.39/40391-2023

	Նախագծի հավելվածի 5-րդ կետի համաձայն՝ օտարերկրացուն պետական գաղտնիք պարունակող տեղեկություններին առնչվելու թույլտվությունը տրամադրվում է Կառավարության գաղտնի որոշմամբ՝ համապատասխան պետական մարմնի ղեկավարի կողմից վարչապետի աշխատակազմ ներկայացված՝ օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելու վերաբերյալ առաջարկության հիման վրա, որտեղ ծանրակշիռ հիմնավորման կարիք ունի յուրաքանչյուր դեպքում ՀՀ կառավարության որոշմամբ համապատասխան թույլտվություն տրամադրելու անհրաժեշտության հարցը:
	Ընդունվել է
Անհրաժեշտ է նկատի ունենալ, որ խոսքը պետական գաղտնիք պարունակող տեղեկություններին օտարերկրացիների առնչվելու մասին է, և տվյալ դեպքում ամբողջ գործընթացի իրականացումը միայն լիազոր մարմնին վերապահելը նպատակահարմար չէ, քանի որ Կառավարությունն է գործադիր իշխանության բարձրագույն մարմինը, նա է իրականացնում պետության ներքին և արտաքին քաղաքականությունը և «Պետական գաղտնիքի մասին» օրենքով տվյալ ոլորտում Կառավարությանը վերապահված են լայն լիազորություններ ու առաջարկվող կարգավորումը ևս մեկ քայլ է ընդգծելու պետական գաղտնիք պարունակող տեղեկությունների հսկայական կարևորությունը, դրանց տարածման անթույլատրելիությունը, պետության վերաբերմունքը դրանց նկատմամբ:

	28. ՀՀ վարչապետի աշխատակազմի պետաիրավական վարչություն
	22.11.2023թ.

	
	N 02/10.39/40391-2023

	1. Նախագծով հաստատվող հավելվածի (այսուհետ՝ հավելված) մի շարք դրույթներ ըստ էության, կրկնում են «Պետական գաղտնիքի մասին» ՀՀ օրենքի (այսուհետ՝ Օրենք) դրույթները կամ չունեն հավելյալ կարգավորիչ նշանակություն (օրինակ՝ հավելվածի 1-ին, 4-րդ, 7-րդ, 12-րդ կետեր): 
	Ընդունվել է
Նախագծի հավելվածը խմբագրվել է։


	2. Նախագծային դրույթների շրջանակներում պարզ չի դառնում, թե ինչպես են գնահատվելու Օրենքի 20-րդ հոդվածի              1-ին մասի 2-րդ կետով օտարերկրյա քաղաքացիներին և քաղաքացիություն չունեցող անձանց համապատասխան թույլտվություն տալու մասով նախատեսված հիմքերը: Մասնավորապես, օրինակ, գիտական աշխատանք կատարող օտարերկրացուն, ում մասով ստուգողական միջոցառումների արդյունքում պարզվում է, որ բացակայում է Օրենքի              21-րդ հոդվածով սահմանված մերժման հիմքերը, բոլոր դեպքերում է արդյոք տրամադրվելու թույլտվությունը թե ոչ: 
	Ընդունվել է
Գնահատման և անհրաժեշտության որոշման հիմնական բեռը կրելու են պետական գաղտնիք պարունակող տեղեկություններ տնօրինող, դրանց օգտագործմամբ աշխատանքներ կատարող այն պետական կամ տեղական ինքնակառավարման մարմինները, կազմակերպությունները կամ իրավաբանական անձինք, որտեղ գործունեություն է ծավալելու օտարերկրացին, իսկ լիազոր մարմնի կողմից իրականացվող ստուգողական միջոցառումների արդյունքում պարզվելու է պետական գաղտնիք պարունակող տեղեկություններին առնչվելու թույլտվության տրամադրման մերժման՝ օրենքով նախատեսված հիմքերի առկայության հանգամանքը: 

	3. Հավելվածի 2-րդ կետով սահմանվում է, որ պետական գաղտնիք պարունակող տեղեկություններ տնօրինող, դրանց օգտագործմամբ աշխատանքներ կատարող պետական կամ տեղական ինքնակառավարման մարմինների, կազմակերպությունների կամ իրավաբանական անձանց ղեկավարները համապատասխան մարմնում աշխատանքային կամ ծառայողական անհրաժեշտությամբ կամ գիտական աշխատանք կատարելու անհրաժեշտությամբ պայմանավորված օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելու նպատակով Օրենքի 20-րդ հոդվածի 2-րդ և 3-րդ մասերին համապատասխան ստուգողական միջոցառումներ անցկացնելու համար՝ ազգային անվտանգության հարցերով լիազորված պետական մարմին ներկայացնում են Օրենքի 7-րդ հոդվածի 2-րդ մասի 6-րդ կետով նախատեսված Կառավարության որոշմամբ սահմանված փաստաթղթերը, ինչպես նաև օտարերկրացու` ՀՀ-ում օրինական բնակությունը հավաստող փաստաթղթերը։ Նախ, հաշվի առնելով այն, որ օրենքի վերոնշյալ լիազորող նորմն առնչվում է Կառավարության որոշմամբ սահմանվող կարգին, որը դեռևս ընդունված չէ՝ այս պահին հնարավոր չէ գնահատել համապատասխան փաստաթղթերի ամբողջականությունը և դրանց վերաբերելիությունն օտարերկրացիներին:  Միաժամանակ, գտնում ենք, որ անհրաժեշտ է հստակ սահմանել, թե օտարերկրացու օրինական բնակությունը հավաստող ինչ փաստաթղթի մասին է խոսքը: 
	Ընդունվել է
Նպատակահարմար է օտարերկրացիների մասով բացառություն նախատեսել միայն հոգեբուժական և նարկոլոգիական կազմակերպություններում հաշվառված չլինելու վերաբերյալ տեղեկանքների մասով՝ սահմանելով դրանց փոխարեն համապատասխան բժշկական եզրակացություններ ներկայացնելու պահանջ: Ինչ վերաբերում է օրինական բնակությունը հավաստող փաստաթղթին, բնականաբար խոսքն «Օտարերկրացիների մասին» օրենքով և                ՀՀ միջազգային պայմանագրերով նախատեսված համապատասխան փաստաթղթերի մասին է: Դրանց սպառիչ շրջանակը նպատակահարմար չէ «Պետական գաղտնիքի մասին» օրենքում նախատեսելը, քանի որ դրանք ոլորտային օրենսդրության համաձայն կարող հաճախակի փոփոխվել։ 

	4. Հավելվածի վերոնշյալ կետի առնչությամբ, հարկ է նկատել, որ Օրենքի 20-րդ հոդվածի համաձայն՝ պետական գաղտնիք պարունակող տեղեկություններին առնչվելու թույլտվությունը տրամադրվում է լիազոր մարմնի համաձայնությամբ: Մինչդեռ, նախագծային կարգավորումներում բացակայում են լիազոր մարմնի համաձայնությանն առնչվող կառուցակարգերը:
	Ընդունվել է
Նախագծի հավելվածը խմբագրվել է։

	5. Հավելվածի 5-րդ կետով սահմանվում է, որ օտարերկրացուն պետական գաղտնիք պարունակող տեղեկություններին առնչվելու թույլտվությունը տրամադրվում է Կառավարության գաղտնի որոշմամբ՝ համապատասխան պետական մարմնի ղեկավարի կողմից վարչապետի աշխատակազմ ներկայացված՝ օտարերկրացուն պետական գաղտնիք պարունակող տեղեկություններին առնչվելու թույլտվություն տրամադրելու վերաբերյալ առաջարկության հիման վրա: Մինչդեռ, Օրենքով Կառավարության որոշմամբ թույլտվությունը տրամադրելու կառուցակարգ նախատեսված չէ: Մասնավորապես Օրենքի 20-րդ հոդվածի 2-րդ մասով սահմանված է, որ պետական գաղտնիք պարունակող տեղեկություններին առնչվելու համար ՀՀ քաղաքացիները, օտարերկրյա քաղաքացիները և քաղաքացիություն չունեցող անձինք պետք է ունենան թույլտվություն, որը տրվում է ՀՀ քաղաքացիների, օտարերկրյա քաղաքացիների և քաղաքացիություն չունեցող անձանց գրավոր համաձայնությամբ, լիազոր մարմնի կողմից նրանց նկատմամբ ստուգողական միջոցառումներ (այդ թվում` օրենսդրությամբ սահմանված օպերատիվ-հետախուզական միջոցառումներ) անցկացնելու և այդ միջոցառումների դրական արդյունքների հիման վրա համապատասխան մարմինների կողմից նրանց հետ պարտավորագիր կնքելու միջոցով: 
Առաջարկվող կարգավորումը խնդրահարույց է նաև հաշվի առնելով այն, որ Օրենքի 20-րդ հոդվածը պետական գաղտնիք պարունակող տեղեկություններին առնչվելու թույլտվության տրամադրումը նախատեսել է լիազոր մարմնի համաձայնությամբ, որի պարագայում ստացվում է, որ Կառավարությունն իր որոշումը կայացնելիս կաշկանդված է լինելու Կառավարության առանձին անդամին ենթակա մարմնի դիրքորոշմամբ և, ըստ էության, վերջինիս կողմից համապատասխան որոշման ընդունումը վերածվելու է տեխնիկական գործընթացի:
	Ընդունվել է
Նախագծի հավելվածը խմբագրվել է՝ սահմավելով որ օտարերկրացու պետական գաղտնիք պարունակող տեղեկություններին առնչվելու թույլտվությունը տրամադրվելու է համապատասխան մարմնի կողմից՝ լիազոր մարմնի համաձայնության առկայության դեպքում։


	6. Հավելվածի 8-րդ կետով (ներկայիս՝ 10-րդ կետ) սահմանվում է, որ պետական գաղտնիք պարունակող տեղեկություններ տնօրինող, դրանց օգտագործմամբ աշխատանքներ կատարող պետական մարմիններն առաջարկությունը ներկայացնում են անմիջապես վարչապետի աշխատակազմ, տեղական ինքնակառավարման մարմինները՝ տարածքային կառավարման և ենթակառուցվածքների բնագավառի լիազոր մարմին, իսկ կազմակերպությունները և իրավաբանական անձինք՝ պետական և տեղական ինքնակառավարման այն մարմին, որի գործունեության ոլորտում գործում կամ որի հետ կնքված պայմանագրով գործունեություն է ծավալում տվյալ կազմակերպությունը կամ իրավաբանական անձը: Զուգահեռաբար սահմանվում է, որ Կառավարության համապատասխան անդամներն ու պետական կառավարման համակարգի այն մարմինները, որոնց գործունեության ոլորտում գործում կամ որի հետ կնքված պայմանագրով գործունեություն է ծավալում տվյալ կազմակերպությունը կամ իրավաբանական անձը, առաջարկությունը ներկայացնում են վարչապետի աշխատակազմ։ Հաշվի առնելով այն, որ համապատասխան առաջարկությունը վարչապետի աշխատակազմ նախատեսվում է ներկայացնել, ըստ էության, նախագծի տեսքով՝ հարկ ենք համարում նշել, որ ոչ բոլոր պետական մարմիններն են իրավասու համապատասխան նախագծեր ներկայացնել վարչապետի աշխատակազմ: Մասնավորապես, «Կառավարության կառուցվածքի և գործունեության մասին» ՀՀ օրենքի     11-րդ հոդվածով սահմանվում է, որ Կառավարության որոշումների նախագծեր կարող են ներկայացնել Կառավարության անդամները, Կառավարությանը և վարչապետին ենթակա մարմինները Կառավարության որոշումների նախագծեր կարող են առաջարկել վարչապետին, իսկ այլ պետական, ինչպես նաև տեղական ինքնակառավարման մարմինները՝ Կառավարության համապատասխան անդամին: Այս համատեքստում, հարկ է նկատել նաև, որ բոլոր պետական կառավարման համակարգի մարմինները չէ, որ  իրավասու են վարչապետի աշխատակազմ ներկայացնել Կառավարության որոշման նախագիծ՝ հաշվի առնելով այն, որ Սահմանադրության 159-րդ հոդվածի համաձայն՝ պետական կառավարման համակարգի մարմիններն են նաև Կառավարությանը, վարչապետին և նախարարություններին ենթակա այլ մարմինները: Ուստի առաջարկվող կարգավորումն անհրաժեշտ է վերանայել հենց այս տրամաբանությամբ: 
	Ընդունվել է
Նախագծի հավելվածը խմբագրվել է։ 

	7. Հավելվածի 11-րդ կետով սահմանվում է, որ օտարերկրացու՝ պետական գաղտնիք պարունակող տեղեկություններին առնչվելու թույլտվությունը դադարեցվում է Օրենքի 22-րդ հոդվածով նախատեսված հիմքերի առկայության դեպքում, ինչի վերաբերյալ համապատասխան տեղեկատվություն է տրամադրվում լիազոր մարմնին: Հաշվի առնելով այն, որ նախագծով նախատեսվել է համապատասխան թույլտվությունը տրամադրել Կառավարության գաղտնի որոշմամբ՝ նախագծային հաջորդիվ կարգավորումներում չկա որևէ անդրադարձ այն մասին, թե ինչ կարգով է համապատասխան հիմքի առկայության դեպքում թույլտվությունը դադարեցվելու: Մասնավորապես, պարզ չէ, թե տվյալ դեպքում ում կողմից և ինչ ընթացակարգով է դադարեցվելու թույլտվությունը: Այս առումով, հատկապես հաշվի առնելով այն, որ օրենքի ուժով թույլտվության տրամադրման համար անհրաժեշտ է լիազոր մարմնի համաձայնությունը, որի առկայության դեպքում էլ այն տրամադրվելու է Կառավարության  որոշմամբ՝ խիստ վիճահարույց ենք համարում մեկ այլ սուբյեկտի կողմից թույլտվության դադարեցումը և այդ մասին լիազոր մարմնին տեղեկացմամբ սահմանափակվելը: 
	Ընդունվել է
Նախագծի հավելվածը խմբբագրվել է։ 



